
I mua i tō tono mō te rēhitatanga e tūtohu ana mātau kia tirohia tā mātau rārangi arowhai 
tono-tōmua me te hui tuihono mō ngā painga me ngā herenga o tētahi rōpū ohaoha. 
He mōhiohio hira kei ēnei rauemi mō te kaupapa o te rōpū ohaoha me ō whakaritenga 
tuku pūrongo. 

Hei whakaoti i tētahi puka tono tuihono me whai koe i ēnei mōhiohio:

▶	 Ingoa rōpū ohaoha
Ko te ingoa ture o tō whakahaere (te ingoa kei tō 
puka tarahiti, te ingoa rānei e rēhita ana ki te Tari 
Kamupene) me ētahi atu o ōna ingoa.

▶	 Ngā taipitopito whakapā
Ngā taipitopito whakapā o tō whakahaere, tae atu ki 
tētahi wāhi noho pōhi me te tiriti.

▶	 Whakapā matua
He tangata ka taea te whiwhi īmēra me ētahi atu 
tuhinga. Ka taea anō e koe te tuku tētahi atu tangata 
whakapā.

▶	 Take atawhai
Hei tātari mēnā he kaupapa ohaoha tō rōpū ohaoha 
me mōhio mātau he aha kei roto i tō tuhinga ture 
mō tōna kaupapa. Mō ngā āwhina me ngā kupu, 
tirohia ā mātau mōhiohio mō te kaupapa ohaoha 
me ō ture.

▶	 Te hanganga o tō whakahaere
He pēhea tō whakahaere, ā, ko wai kei roto. 
Me whakamārama e koe me te whakauru i ngā 
hononga ki ētahi atu rōpū ohaoha rēhita. 

▶	 Wāhi whakahaere
Te wāhi e whakahaere ana koe (ā-rohe, ā-motu, 
ā-ao, he wāhanga o ēnei e toru katoa?).

▶	 Ngā mōhiohio āpiha 
Ngā taipitopito o ō kaipupuri tūranga (i te nuinga 
o te wā ko ō kaitiaki, te komiti rānei), ngā tūranga 
e puritia ana e rātau (Heamana, Hēkeretari, aha 
atu, aha atu), ngā rā i tīmata rātau, ngā wāhi noho 
kāinga me ngā rā whānau. Me waitohu anō e koe 
hei whakahua kāore rātau i te aukatia mai i te noho 
hei āpiha i raro i te Ture Ohaoha. Tirohia ā mātau 
mōhiohio mō ngā āpiha me te tiwhikete āpiha.

▶	 Ngā mahi
He whakamāramatanga o ngā mahi e mahia ana e tō 
whakahaere, ngā wāhi e whakahaerehia ana ō mahi 
me te hunga ka whai hua i ēnei.

▶	 Ngā Mōhiohio Tautoko
He āwhina i roto i te tuku i tētahi pūrongo ā-tau, 
mātārere, īmēra, reta rānei e whakaatu ana i ngā 
momo mahi e mahia ana e koe.

▶	 Ngā tauākī pūtea
Ō tauākī pūtea hou rawa mēnā kei a koe.

▶	 Ngā pūtea i whakamahia i tāwāhi
Te ōrau o ngā pūtea a tō whakahaere e haere ana 
ki ngā kaupapa i tāwāhi (ahakoa kore).

▶	 Ngā takoha
Mēnā ka whiwhi koha koe, kāore rānei.

Ngā mea me tono koe mō 
te rēhitatanga

▶	 Ngā ture me te whiti kati
He tuhinga ō ture e whakarārangi ana i ngā 
kaupapa a tō rōpū ohaoha, he aha ana mahi, ā, 
he pēhea te whakahaere. E kīia ana pea ko te 
tūtohinga, turepapa, tuhinga whakahaere rānei  
o tō whakahaere.

Me mātua whai ngā tuhinga ture katoa, hāunga 
ngā turepapa, i tētahi whiti e kī ana ka aha mēnā 
ka mutu te whakahaere a tō rōpū ohaoha (he whiti 
kati). Me mātua kī ko ngā rawa e toe ana, i muri i tō 
utu i ō nama me ō kawenga, me mātua whakamahi 
mō tētahi kaupapa ohaoha, me tuku rānei ki tētahi 
atu whakahaere mō ngā kaupapa ohaoha. Mō 
ētahi atu taipitopito, tirohia te kaupapa me ō ture 
kaupapa ohaoha.

Kua rite ki te tono?
Pāwhiri i konei hei tono tuihono.

Ka whiwhi koe i tētahi īmēra e whakaū ana i tō tono. Mēnā ka hiahia mōhiohio atu anō mātau, ka whakapā 
atu mātau ki a koe. Ina tukatukahia tō tono, ka whakamōhiotia koe mō te putanga o tō tono. 

Kia mōhio koe, mēnā kei te rēhita koe ki te Tari Kamupene, ā, ka hurihia ngā ture, me whakamōhio atu koe  
ki a rātau te huringa i mua i te kōrero mai ki a mātau. 

▶	 Ngā mōhiohio kua whakatikia
Mēnā e hiahia ana koe kia herea ngā mōhiohio kia 
kore ai e kitea e te iwi whānui, me whakatau e koe 
ngā pūtake he aha ai. Ka puta noa te nuinga o ngā 
taipitopito o te whakahaere ki te iwi whānui i runga  
i te Rēhita Rōpū Ohaoha.

▶	 Ngā mōhiohio tuakiri
Mēnā he manatōpū tō whakahaere, he tarahiti 
ohaoha rēhita, kamupene rānei, ka taea e koe te 
whakamahi tō tau rēhita Tari Kamupene. Mēnā he 
tau Tari Taake tāu, he Tau Pakihi o Aotearoa (NZBN) 
rānei ka taea e koe te whakamahi anō i ēnei.

Kei te hiahia āwhina tonu? 
Me tāpui he hui takirua kia pai ai te kōrero ki a mātau 
mā runga waea, kōrerorero ataata (Zoom) rānei.

Whakapā mai
Waea: 0508 CHARITIES (0508 242 748)
Īmēra: info@charities.govt.nz

